
1 Beth ydy ein buddion? 
Yma yn Heddlu Gogledd Cymru, rydym yn gwerthfawrogi ein gweithwyr. Rydym yn rhoi digon o 

gymorth a hyfforddiant er mwyn sicrhau eich bod yn rhagori yn y swydd, yn ogystal â derbyn 

manteision fel: 

• Bydd gan bob dechreuwr newydd gyfaill/mentor i'ch cynorthwyo chi pan rydych yn ymuno 

• 25 diwrnod o wyliau blynyddol ac 8 gŵyl y banc 

• Mynediad i gampfeydd a dosbarthiadau ffitrwydd ar safleoedd yr heddlu 

• Cyfle i fod yn aelod o UNSAIN, undeb y gwasanaethau cyhoeddus 

• Gostyngiadau gan amryw o fân-werthwyr drwy'r Cynllun Golau Glas 

• Cynllun Seiclo i'r Gwaith 

• Gweithio'n hybrid/hyblyg (yn dibynnol ar y rôl) 

• Cymorth gan ein Canolfan Iechyd a Lles gan gynnwys Swyddogion Lles, Cwnsela, 

Ffisiotherapi a Chyfeillion Cynorthwyol Iechyd Meddwl. 

• Cynllun pensiwn 

• Cyfleoedd i weithio'n hyblyg 

• Hawliadau absenoldeb mamolaeth/tadolaeth a mabwysiadu hael 

• Tâl salwch 

 

Rydym yn falch o fod yn rhan o'r mudiad Cyflog Byw fel Cyflogwr Cyflog Byw achrededig. Mae 

hyn yn golygu bod pob aelod o staff yn ein sefydliad yn ennill nid yn unig yr isafswm cyflog ond y 

Cyflog Byw go iawn. 

 

Mae'r Cyflog Byw yn gyfradd fesul awr sy'n cael ei gosod yn annibynnol a'i diweddaru'n flynyddol, 

yn seiliedig ar gostau byw yn y DU. Credwn fod pob aelod o staff yn haeddu Cyflog Byw, oherwydd 

bod diwrnod caled o waith yn haeddu tâl teg. Cewch wybod mwy am y Cyflog Byw drwy fynd i'r 

wefan swyddogol. 

  

https://www.bluelightcard.co.uk/
https://www.gov.uk/government/news/cycle-to-work-scheme
http://www.livingwage.org.uk/

2 Sut i wneud cais 
Bydd y proffil swydd yn dweud y cyfan rydych angen ei wybod am y swydd a pha sgiliau fyddwch 

eu hangen er mwyn ymgeisio. 

 

Mae llunio rhestr fer yn seiliedig ar eich datganiad sy'n cefnogi’ch cais. Sicrhewch eich bod yn 

dangos sut mae eich profiad, eich cymwysterau, eich sgiliau a'ch gallu yn bodloni'r meini prawf 

sylfaenol/arbennig a/neu ofynion hanfodol ar gyfer y rôl, gan roi tystiolaeth lle mae'n bosib gydag 

enghreifftiau penodol. 

 

Peidiwch â defnyddio datganiadau cyffredinol fel "dwi'n gweithio'n dda fel aelod o dîm", 

defnyddiwch enghraifft er mwyn dangos hyn, fel "dwi'n aelod o dîm o 5; dwi'n mwynhau gweithio 

mewn tîm, ac yn ddiweddar dwi wedi medru cynorthwyo cydweithiwr gyda'i llwyth, er mwyn ei 

helpu hi a'r sefydliad. Mi wnes i flaenoriaethu fy ngwaith fy hun ac 'roeddwn i'n gallu cymryd nifer 

o dasgau gweinyddol er mwyn helpu." 

 

3 Gallu 
Manylir gofynion gallu ar gyfer y gwasanaeth heddlu. Nid ydym eisiau i chi dreulio amser yn  

llenwi'r ffurflen gais ac yna darganfod na allwn eich derbyn chi! 

 

1. Rhaid bod yn 16 oed neu'n hŷn i ymgeisio. 

2. Rhaid i chi fod yn ddinesydd Prydeinig, yn wladolyn y Gymuned Ewropeaidd / AEE neu'n 

ddinesydd y Gymanwlad neu'n wladolyn tramor heb gyfyngiadau ar eich arhosiad yn y DU. 

3. Rhaid eich bod wedi preswylio yn y DU am dair blynedd. 

4. Ni fydd ymgeiswyr sydd â Dyfarniadau Llys Sirol yn parhau yn eu herbyn neu sydd wedi'u 

cofrestru fel methdalwyr ac sydd heb ryddhau eu methdaliad yn cael eu hystyried. Ni fydd 

ymgeiswyr sydd wedi'u cofrestru fel methdalwyr ac sydd wedi rhyddhau eu dyledion 

methdaliad yn cael eu hystyried, hyd nes bydd tair blynedd ar ôl rhyddhau'r ddyled wedi 

mynd heibio. Bydd gorchmynion rhyddhau dyled (DRO) yn cael eu trin yn yr un modd â 

methdaliad. 

5. Ni fydd euogfarnau neu rybuddion o angenrheidrwydd yn eich atal rhag cael eich penodi i 

swyddi staff yr heddlu. Bydd yn dibynnu ar y rôl ymgeisiwyd amdani a natur yr ymddygiad 

troseddol. 

6. dan Ddeddf Ailsefydlu Troseddwyr 1974 mae angen i holl ymgeiswyr i fod yn staff yr 

heddlu ddatgan euogfarnau a rhybuddion blaenorol a fyddai fel arfer yn cael eu hystyried 

'wedi'u treulio'. 

7. Ewch i'r dudalen wybodaeth Fetio am ragor o wybodaeth Gwybodaeth Fetio | Heddlu 

Gogledd Cymru. 

8. Os ydych yn aelod o'r BNP neu sefydliad tebyg - neu os ydych erioed wedi bod – nid ydych 

yn gymwys i ymgeisio. 

9. Caniateir tatŵau, ond ni ddylech gael tatŵau allai beri sarhad na thanseilio urddas ac 

awdurdod eich rôl. Er enghraifft, geiriau anweddus, cyrff noeth, arfau nad ydynt yn 

gysylltiedig â theyrnged i'ch gwasanaeth yn y lluoedd arfog, neu datwau sy'n gwawdio cred 

neu grefydd benodol. Nid yw'n rhestr hirfaith. 

 

4 Y Gymraeg 

Mae Heddlu Gogledd Cymru yn sefydliad dwyieithog, a bydd angen i chi ddangos sgiliau Cymraeg 

Llafar Lefel 2 ar gyfer rolau staff yr heddlu, sy'n golygu eich bod yn gallu rhoi a gofyn am fanylion 

personol a gwybodaeth sylfaenol. Rydych yn gallu gwneud ceisiadau syml a dweud ychydig o 

ymadroddion amdanoch chi'ch hun yn Gymraeg. O fewn eich 12 mis cyntaf o wasanaeth, bydd 

gofyn i chi gyrraedd sgiliau Cymraeg Llafar Lefel 3. Cewch wybod mwy drwy ymweld â'n Tudalen 

Adnoddau Cymraeg. 

 

5 Clulow Hyderus o ran Anabledd 

Rydym yn cael ein cydnabod fel cyflogwr hyderus o ran anabledd. Rydym yn anelu recriwtio a 

chadw pobl anabl, a phobl gyda chyflyrau iechyd, am eu sgiliau a'u doniau. Gallwch fynegi ar eich 

ffurflen gais os ydych angen unrhyw gymorth neu addasiadau er mwyn gallu gwneud y swydd, 

neu er mwyn eich cynorthwyo chi gyda'ch cais. 

 

Os ydych yn ymuno hefo ni efo anabledd neu gyflwr meddygol, rydym yn anelu eich cynorthwyo 

chi fel y gallwch gyflawni eich rôl yn effeithiol. Os yw'n bosib, gallwn drefnu addasiadau rhesymol 

er mwyn eich galluogi i wneud hyn. 

 

6 Gweithredu Positif – Ydych chi'n gymwys? 

Mae Gweithredu Cadarnhaol yn gymorth sydd ar gael i bobl sy'n uniaethu â nodwedd 

warchodedig sy'n cael ei dangynrychioli yn y rôl y maent yn dymuno gwneud cais amdani.   

Ar hyn o bryd rydym yn diweddaru'r cymorth gweithredu cadarnhaol sydd ar gael i ddarpar 

https://www.northwales.police.uk/police-forces/north-wales-police/areas/careers/careers/vetting-information/
https://www.northwales.police.uk/police-forces/north-wales-police/areas/careers/careers/vetting-information/
https://www.northwales.police.uk/police-forces/north-wales-police/areas/careers/careers/welsh-language-resources/
https://www.northwales.police.uk/police-forces/north-wales-police/areas/careers/careers/welsh-language-resources/

ymgeiswyr ar gyfer rolau staff. A wnewch chi fod yn amyneddgar gyda ni wrth i ni wneud y 

newidiadau hyn.  

Rhaid cael mynediad at gymorth gweithredu cadarnhaol cyn ymgeisio gan ei fod yno i helpu 

pobl i deimlo'n hyderus wrth wneud cais am rôl gyda ni.  

Os oes gennych unrhyw gwestiynau am weithredu cadarnhaol, gan gynnwys eich cymhwysedd 

i gael cymorth, cysylltwch â ni drwy e-bost ar: positiveaction@northwales.police.uk   

 

7 Y cyfweliad 

Mae'r cyfweliadau yn seiliedig ar y Fframwaith Gallu a Gwerthoedd a’ch ymchwil i Heddlu 

Gogledd Cymru a'r rôl rydych wedi ymgeisio amdani. 

 

Gofynnir cyfres o gwestiynau i chi fydd yn gysylltiedig hefo'r fframwaith cymhwysedd a 

gwerthoedd. 

 

Gallai eich enghreifftiau fod yn seiliedig ar eich profiadau personol neu waith ac maen nhw'n rhoi 

cyfle i chi rannu eich profiad a'ch sgiliau efo'r panel. Argymhellir eich bod yn meddwl am 

enghreifftiau gallwch chi eu rhannu efo'r panel fydd yn dangos iddynt eich gallu a'ch gwerthoedd. 

 

8 Gwybodaeth Bellach 

Mae gennym ystod o wasanaethau ar-lein ar ein gwefan. Ewch ar y wefan cyn gwneud cais er 

mwyn dysgu mwy am Heddlu Gogledd Cymru a'r broses recriwtio. Staff yr Heddlu | Heddlu 

Gogledd Cymru. 

 

9 Cysylltwch hefo ni 

Mae'r tîm recriwtio bob amser yn hapus clywed oddi wrthych. 

 

Ffoniwch 01492 804699 neu anfonwch neges e-bost at recruitment@northwales.police.uk hefo 

unrhyw gwestiynau. 

mailto:positiveaction@northwales.police.uk
https://www.college.police.uk/career-learning/competency-and-values-framework
https://www.northwales.police.uk/police-forces/north-wales-police/areas/careers/careers/police-staff/
https://www.northwales.police.uk/police-forces/north-wales-police/areas/careers/careers/police-staff/
mailto:recruitment@northwales.police.uk

